
Аннотация.  

Генеративтік-жарыспалық желіні құру машиналық оқыту саласында 

сапалы серпіліс тудырды, бұл деректерді талдап қана қоймай, оларды 

шығаруға мүмкіндік берді. Бұл Машиналық оқыту әдістерінің модельдерінің 

мүмкіндіктерін кеңейтуге және оларды күрделі есептеулерді қажет ететін 

салаларда қолдануға мүмкіндік берді. Машиналық оқыту алгоритмдерінің 

осы түрлерін дәйекті қолдану бізді күшті жасанды зияткерлік құруға 

жақындатады. Бұл жұмыста генеративтік-жарыспалық желілерінің 

құрылымына талдау жасалады. Мәтіндік сипаттама генерациясы негізінде 

дәнді дақылдардың суреттерін құру бағдарламасының құру кезендері 

көрсетілген. 

Кіріспе 

Әлемде үлкен деректерді өңдейтін бағдарламалық өнімдерді жасайтын 

көптеген корпорациялар бар. Үлкен деректерді өңдеу үшін нейрондық 

желілер технологиялары жиі қолданылады, олардың негізгі мақсаты 

мәліметтер арасындағы корреляцияны іздеу болып табылады, соның 

негізінде іс-әрекеттің оңтайлы стратегиялары таңдалады[1].Соңғы жылдары 

нейрондық желілержұмысының парадигмалары өзгеріп, аналитикалық 

жүйерден синтездеу жүйелеріне көшті. Осыған мысал ретінде GAN жүйелер 

классын атауға болады.  

Генеративті-жарыспалық желілер -  жұмыс кезінде антагонистикалық 

ойын принципы негізінде жұмыс атқара алатын екі нейрондық желілердің 

жиынтығын атауға болады. Монреаль университетіндегі  профессор Ян 

Гудфелло және оның әріптестері 2014 жылы осы әдісті ұсынды және 

жариялады [2].Бұл желілердің архитектурасы осы екі тәсілді біріктіріп, үш 

маңызды элементті құрайды: кездейсоқ шу, генератор, дискриминатор. 



Кездейсоқ шу - векторды құрайтын әрбір бірегей кескін үшін деректер 

жиынтығының сипаттамалары. Бұл жасырын кеңістіктің жасырын 

айнымалыларына жақын түсінік, олар әдеттегі түрде өлшенбейді, бірақ 

бақыланатын айнымалылардың көмегімен математикалық модельдер арқылы 

ұсынылуы мүмкін. 

Генератор -  күрделі дискреттелген көпөлшемді үлестірудің (шу) әр 

түрлі аймақтарынан деректерді шығаратын желінің бөлігі. Генератордың 

параметрлері генератор таразысын өзгертетін дискриминаторға байланысты.  

Дискриминатор-генератордың шығысы мен нақты деректер 

арасындағы айырмашылықты анықтайтын желі элементі. Іске асыруға 

болатын көптеген архитектуралық шешімдер бар. Желінің міндетті элементі- 

таразысын жаңарту қажеттілігі [3].Желі архитектурасын тұтастай елесту 

кезінде, желінің әртүрлі элементтерінің өзара әрекеттесуін қарастыруға 

болады. 

Осы нейрондық желінің архитектурасы қазіргі заманда мәтінмен 

берілген заттың сипаттамасы арқылы бейнелеу процессіне жиі қолданылады.  

Жұмыстың мақсаты болып генеративті-жарыспалық желілерді 

зерттеу және мәтіндік сипаттама негізінде фотореалистикалық бейнелер 

жасау болып табылады.Алдыға қойылған мақсатқа жету үшін келесі 

міндеттер орындалды: 

1.  Генеративті-жарыспалық желілер ұғымын анықтау. 

2. Мәтіндік сипаттама негізінде кескіндер жасау үшін генеративті-

жарыспалық желісі негізінде бағдарлама құру.  

Машиналық оқыту саласында шешімдер күрделінген сайын пәнаралық 

тәсілдер танымал болып келеді, мысалы, компьютерлік көру және табиғи 

тілді өңдеу салаларынын синтезін келтіру жөн. GAN бұл тәсілдерді 

біріктіреді және оларды тиімдігін айтарлықтай арттырады. 

Өзектілігі: Қазіргі кезде осы желілер түрінің қолдану қарқыны өсіп 

келеді. Әсіресе, өнідірістік драйвер ретінде ең көне салалардын бірі ауыл 

шаруашылығында тыңайтқыштар арқылы жиналатын деректер негізінде 

егістіктегі дәндердін түрін,  сапасын анықтауды қамтамасыз ете отырып, 

бегілі бір әрекеттер жиының ұсынуды жүзеге асырылады. Осының негізде 

жаңа технологияларды құру аса манызды қарқын алды. 

Тәжірбие жүзінде мәтіндік сипаттамаларды генерациялау негізінде 

дәнді дақылдардың суреттерді құру жобасының практикалық манызы келесі 

жолдармен пайдалануындалуында: 3D модельдерін құру, кескіндердің әр 

түрлі вариацияларын құру, сыртқы ортаның әсерін модельдеу, дәнді 

дақылдарды табуға арналған жүйелерді жаттықтыру. 

 

Математикалық модель тұрғысынан генеративті - жарыспалық 

желілерді көп қабатты перцептрон ретінде қарастыруға болады. Осы желіден 

X мәліметтерінен бақылау алу үшін, p(z) - шу айнымалылары арқылы 

олардан дифференциалданатын функция арқылы G(z, t) мәліметтерді 

шығысқа береді. Сол мезете D(z, t), алдыңғы мәліметтер негізінде скаляр 

болжам шығарады. Бұл жерде: Ex – оқыту жиынтығынан күтілетің жалпы 



мән, E Z - генератордан кездейсоқ кірістерден күтілетің мән. Белгілі бір 

бақылау мен жаттығу үлгісі арасындағы ұқсастықтың ықтималдығы [1]. 

𝑚𝑖𝑛𝑔𝑚𝑎𝑥𝑑V(D,G) = Ex∼pdata(x)[log(D(x))] +Ez∼p(z)[log(1−D(G(z)))]. 

(1) 

Желіні негізгі іске асыруда minmax шығын функциясы қолданылады, 

бірақ өзге функция қолдануға болады, тұрақты нәтижелер беріледі. 

Генеративтік-жарыспалық желіні оқыту үрдісіне мәтін-кескін 

мәліметтер жұбы қажет. Үлгіні(модель) құру үшін дәнді дақылдардың 6 

түрінің кескіні және мәтіндік сипаттамасы дайындалды: күріш – 20 жұп, 

қатты бидай – 15 жұп, қарақұмық – 12 жұп, cұлы – 18 жұп, жүгері 35 жұп, 

тары – 15 жұп; 

Генеративтік-жарыспалық желі шағын конволюциялық желілерден 

және әр түрлі элементтерден тұрады: активтендіру функциялары және т.с.с. 

Әр түрлі компоненттерді біріктіру қажетті мәселелерді шешуге мүмкіндік 

береді, бірақ дәлелденген әдістердің көмегімен шынымен жақсы нәтижелерге  

қол жеткізуге болады, бұл мүмкіндікті keras модулі қамтамасыз етеді. Біздің 

бағдарламаны іске асыру үшін DCGAN архитектурасы таңдалды, ол қажетті 

міндеттерді шешуге өте тиімді [4].  

Генеративтік-жарыспалық желіні оқытуда келесі параметірлер бар 

екенін ескеру қажет: эпоха(epochs), мәліметтер пакетінің өлшемі(batch) және 

скриншот интервалы. Оқыту процессі көп уақытты талап ету мүмкін. Аралық 

нәтижелерді snapshots бумасында бақылауға болады. 

 
Сурет 1. Генератор(model1) және дискриминатор (model2)  элементтерінің 

құрлымы. 

 

Оқыту үрдісін 3 кезенге бөлуге болады: 

1. Кездейсоқ шудан кішігірім элементтердің пайда болуы (0 – 500 epochs). 

 
2. Кескінің толық атрибуттарының пайда болуы (525-825). 

 
3. Кескінің түс каналдарының нормализациясы (850-975).           



 
Қолданушымен өзара әрекеттесу үшін бағдарлама  құру барысында 

pyqt5 негізінде графикалық интерфейс құрылды. Бұл мәтіндік сипаттаманы 

енгізуге және кескіндерді алуға мүмкіндік береді. 

 

 
 

Сурет2 - Бағдарлама интерфейсі. 

 

Қорытындылай келе генеративтік-жарыспалық желілердің негізгі ойын 

талданды. Мәтіндік сипаттама негізінде кескіндерді құруға арналған 

бағдарламаға GAN желісін оқыту кезеңдері сипатталды.Генеративті - 

жарыспалық желінің мазмұны мен процедуралық аспектілерін талдай 

отырып, болашақта осы машиналық оқыту алгоритм түрін қолданудың жаңа 

бағыттарын әзірлеу қажет деген қорытындыға келеміз. Енгізу және оқыту 

тәжірибесі назар аударуға тұрарлық және оқу үлгісін дайындау, оңтайлы 

параметрлерді табу, генерациялау үрдісін пайдалануды автоматтандыру 

туралы тиісті қорытынды жасауға көмектеседі.Әдебиеттерді теориялық 

талдау  мәселенің кеңінен қарастырылғанын көрсетеді. Сонымен қатар, 

генеративті қарсыласу желілеріне қатысты бірқатар әдістемелік мәселелер аз 

дамыған. 

